
SO‘ZBEKISTONDA MASOFAVIY 

BANK XIZMATLARINI 
RIVOJLANTIRISHDAGI 

MUAMMOLAR VA ULARNI 
BARTARAF ETISH YO‘LLARI

Nurmuxammedov Matlab Yunusovich
Osiyo Xalqaro universiteti “Iqtisodiyot” yo‘nalishi magistri

Annotatsiуa: Ushbu maqolada innovatsion bank xizmatlarini rivojlantirishga ta’sir qiluvchi ichki va tashqi omillar tahlil 
qilingan. Maqolada masofaviy bank xizmatlarini rivojlantirishdagi muammolar yoritilgan va ularni bartaraf etish bo‘yicha 
muallif yondashuvlari keltirilgan.
Kalit so‘zlar: masofaviy bank xizmatlari, internet sayt, risk, bank texnologiyalari, internet tezligi, moliyaviy xizmatlar.

Abstraсt: This article discusses the internal and external factors influencing the development of innovative banking ser-
vices in the Republic of Uzbekistan. The problems of the development of remote banking services are highlighted here 
and author’s approaches to their solution are proposed.
Keу words: banking services, Internet site, risk, banking technology, Internet speed, financial services.
Аннотация: В данной статье обсуждаются внутренние и внешние факторы, влияющие на развитие инноваци-
онных банковских услуг в Республике Узбекистан. Здесь освещены проблемы развития услуг дистанционного 
банковского обслуживания и предложены авторские подходы к их решению.
Ключевые слова: дистанционные банковские услуги, интернет сайт, риск, банковские технологии, скорость интер-
нета, финансовые услуги.

K I R I S H
Itisodiyotning erkinlashuvi sharoitida tijorat banklari muassasalarining keng tarmoqqa ega bo‘layotganligi, 

o‘z navbatida, mijozlarga sifatli bank xizmatlari ko‘rsatish, ularning bank xizmatiga bo‘lgan ehtiyojlarini to‘liq 
qondirish va tijorat banklari o‘rtasidagi raqobat muhitini kuchayishiga imkon bermoqda. 

O‘zbekiston Respublikasining bank tizmini isloh qilishning 2020–2025-yillarga mo‘ljallangan strategi-
yasida “banklarda innovatsion bank xizmatlarini rivojlantirish va faqat bozor shartlari asosida bank xizmatlarini 
amalga oshirish, bank risklarini boshqarish sifatini yaxshilash va moliyaviy risklarni baholash uchun texnologik 
yechimlarni tatbiq etish” bank tizimini isloh qilishning ustuvor yo‘nalishlari sifatida e’tirof etilgan [1]. Shuningdek, 
iqtisodiyotning real sektorida hamda moliya va bank sohalarida ishlab chiqarish va operatsion jarayonlarni 
raqamlashtirish darajasini 2026-yil yakuniga qadar 70 foizgacha oshirish bo‘yicha dolzarb maqsad va vazi-
falarning belgilab berilishi innovatsion bank xizmatlarini kengaytirish, ularning metodologik va amaliy asoslarini 
takomillashtirish zaruriyatini yuzaga keltiradi. 

Iqtisodiyotni yanada rivojlantirish va liberallashtirishga yo‘naltirilgan makroiqtisodiy barqarorlikni mustah-
kamlash va yuqori iqtisodiy o‘sish sur’atlarini saqlab qolish, milliy iqtisodiyotning barqarorligini saqlash, inves-
titsiyaviy muhitni yaxshilashlash orqali mamlakatimiz iqtisodiyoti tarmoqlari va hududlariga xorijiy sarmoyalarni 
faol jalb etish [2] bugungi kunda tijorat banklarida innovatsion bank xizmatlarini rivojlantirish iqtisodiyotdagi keng 
ko‘lamli islohotlarni amalga oshirish uchun muhim iqtisodiy ahamiyatga egadir. Ayniqsa, mamlakatimizni yangi-
lash va modernizatsiya qilish bo‘yicha iqtisodiyotimiz tarmoqlari va sohalarida olib borilayotgan islohotlar sha-
roitida amaldagi xizmatlar sifatini oshirish, yangiliklarni amaliyotga tatbiq eitshni faollashtirish va bunda xorijiy 
banklar tajribasini keng qo‘llash talab qilinadi. 

Iqtisodiyotda zaruriy tarkibiy o‘zgartirishlarni amalga oshirmasdan, bank mahsulot va xizmatlarni diversi-
fikatsiyalamasdan, va texnologik jihatdan yangilamasdan turib jahon moliya bozorida mustahkam o‘ringa ega 
bo‘lish mushkul. Ushbu belgilangan vazifalarning bajarish zaruriyati hamda respublikamiz tijorat banklarining 
faoliyatini rivojlantirish bilan bog‘liq bo‘lgan ayrim muammolarning mavjudligi va ularni hal qilishga qaratilgan 
takliflar va tavsiyalarni ishlab chiqishning zarurligi ushbu tadqiqot ishimizning dolzarbligini belgilaydi.

M A V Z U G A  O I D  A D A B I Y O Т L A R  Т A H L I L I
Tijorat banklarida innovatsion bank xizmatlarni rivojlantirishning nazariy va amaliy masalalari xori-

jlik iqtisodchi-olimlar V.K.Spilnichenko, N.I.Lixodeeva, K.A.Zabrodiskaya, A.O.Zaxarova, Yu.A.Kornilova,  
A.Simanovskiy, A.Vikulin, V.Usoskin, D.Polfreman, G.Tosunyan, F.Ford, G.Beloglazova, J.Sinki, O.Lavrushin, 
 K.A.Zabrodiskaya, A.O.Zaxarova, J.Matuk, L.R.Miller, A.O.Soldatova, D.Maknoton, K.Barltrop, G.Panova, 
E.Dolanlar ning ilmiy ishlarida o‘rganilgan.

Mamlakatimizning iqtisodchi olimlari – A.Vaxabov, Sh.Abdullayeva, B.Berdiyarov, O.Iminov, N.Jumayev, 
T.Koraliyev, S.Norkobilov, D.Saidovlarning ilmiy izlanishlarida tijorat banklari faoliyatini rivojlantirish masalasi-
ning nazariy va amaliy jihatlari tadqiq qilingan.

Rus iktisodchi olimi V.K.Spilnichenkoning fikricha, masofaviy bank xizmatlari – bu informatsion xizmatlarning 
majmui va mijozning hisobvarag‘i bo‘yicha operatsiyalarni bankka tashrif buyurmasdan bajarishdir. Maso-
faviy bank xizmatlari telekommunikatsiya tizimi orqali mijozning bank ma’lumotlar bazasiga murojaati bilan 
izohdanadi [3].

N.I.Lixodeeva esa, bank hisobvarag‘iga masofadan xizmat ko‘rsatish tizimini mijoz tomonidan kompyuter 
texnologiyalaridan foydalangan holda bankka tashrif buyurmasdan, ya’ni masofadan buyurtmalar asosida bank 
xizmatlarini taqdim etish texnologiyasi sifatida e’tirof etgan [4].

Yu.A.Kornilovaning fikricha “Masofaviy bank xizmatlari – mijozlar tomonidan yuborilgan buyruqlar asosida 
(bankka tashrif buyurmasdan) odatda kompyuter va telefon tarmoqlaridan foydalangan holda bank xizmatlarini 
taqdim etish texnologiyalaridir” [5]. 

Ammo, bugungi kunda Respublikamiz tijorat banklarida innovatsion bank xizmatlari tizimi faoliyatini tashkil 
etish va uni takomillashtirishdagi muammolar o‘z yechimini topmagan. Shu bois, tijorat banklarida taklif eti-
layotgan innovatsion bank xizmatlari tizimlarini takomillashtirishga doir mummolarning mavjudligi ushbu tad-
qiqot ishimizga asos bo‘ldi.

Т A D Q I Q O Т  M E Т O D O L O G I YA S I
Ilmiy tadqiqot davomida maqolada innovatsion bank xizmatlarini rivojlantirishda tijorat banklari masofaviy 

xizmatlarining ahamiyati ilmiy mushohada, abstrakt-mantiqiy, tizimli tahlil, analiz va sintez tamoyillari asosidagi 
usullardan foydalanib, hamda, analitik tahlil, qiyosiy tahlil, statistik ma’lumotlar tahlilidan foydalanilgan holda 
muammolar aniqlanib, muammolarning yechimi sifatida ilmiy asoslangan takliflar berilgan. Bunda, tijorat bankla-
rida innovatsion bank xizmatlarini rivojlantirish masalalari bo‘yicha xorijlik va mahalliy iqtisodchi olimlarning ilmiy 
ishlari; Markaziy banklarning yillik hisobotlari, shuningdek, xalqaro reyting agentliklari (Ernst&Young, Tompson 
Reuters, Blossom va boshqalar)ning tahliliy materiallari va tadqiqotlari manbaa bo‘lib xizmat qildi.

Т A H L I L  V A  N A Т I J A L A R  M U H O K A M A S I
O‘zbekiston Respublikasi tijorat banklarida masofaviy bank xizmatlarini ko‘rsatish yildan-yilga rivojlanib 

borayotgan bo‘lsada, ushbu masofaviy bank xizmatlarining yanada taraqqiy topishida muammolarni yo‘q, deb 
bo‘lmaydi. Masofaviy bank xizmatlarida yuzaga kelgan muammolarni bartaraf etish va dasturda qulayliklar 
yaratish orqali mijozlar sonining ortishiga erishish mumkin. Tijorat banklarida masofaviy bank xizmatlarini rivoj-
lantirishga muammolardan tashqari bir qancha omillar ham ta’sir ko‘rsatadi. Shunga qaramasdan O‘zbekiston 
bank tizimida ham masofaviy bank xizmatlarini rivojlantirish borasida bir qancha me’yoriy-huquqiy hujjatlar 
ishlab chiqildi va yana jadal ishlar olib borilmoqda. 

Bugungi kunda banklar mijozlarining soni ortib borishi, ko‘plab mijozlarni jalb qilish va ularga ko‘rsati-
layotgan xizmatlar sifatini oshirish natijasida o‘zlarining daromadini ham ko‘paytirish uchun harakat qilmoqdalar. 
Xususan, rivojlangan mamlakatlar tajribasidan shuni ko‘rish mumkinki, bugungi kunda moliyaviy xizmatlar 
bozorida masofaviy bank xizmatlarining sifati mijozlarga xizmat ko‘rsatishda raqobat kurashining muvaffaqqi-
yatini belgilab beradi [6].

Banklar mijozlariga masofadan bank xizmatlarini ko‘rsatish, zamonaviy bank tizimi taraqqiyotining eng 
istiqbolli yo‘nalishlaridan biri hisoblanadi va uni rivojlantirishga bir qator omillar ta’sir etadi. Masofaviy bank 
xizmatlarini rivojlantirishda bu xizmatlarga ta’sir qiluvchi omillarni hisobga olish zarur. Bu ta’sir qiluvchi omillarni 
ikkiga, ya’ni ichki va tashki omillarga bo‘lish mumkin.

S1-jadval: Masofaviy bank xizmatlariga ta’sir qiluvchi omillar1

№ Ichki omillar Tashqi omillar

1

Bank xizmatlarining tashkiliy holati:
bankning texnologik jixozlanishi;
masofaviy bank xizmatlarining foydalanishda 
soddaligi;
masofaviy bank xizmatlarida shaxsiy ma’lumotlar 
xavfsizligi.

Risklar:
operatsion risk;
moliyaviy risk;
boshqa risklar.

2

Bankning marketing siyosati:
masofaviy bank xizmatlarining reklama qilinishi;
bank saytlarida va aholi o‘rtasida masofaviy bank 
xizmatlari to‘g‘risida ma’lumotlar berilishi

Sotsial (fuqarolarning sotsial statusi):
odamlarning masofaviy bank xizmatlari to‘g‘risida xabardorligi;
bank mijozlarining masofaviy bank xizmatlariga ishonchi;
foydalanuvchilarning masofaviy bank xizmatlarini yaqinlariga 
tavsiya etishi.

3 Masofaviy bank xizmatlarining turlari va narxlari Foydalanuvchilar uchun masofaviy bank xizmatlarining foydali 
bo‘lishi

4 Bank menejmenti (bank xodimlari va ularning 
malakasi) hamda moliyaviy savodxonlik darajasi

Faoliyat ko‘rsatayotgan bankning geografik (mintakaviy) 
chegara-lari, kengaytirish istiqbollari

5 Masofaviy bank xizmatlari bo‘yicha me’yoriy-
huquqiy asos yaratilganligi.

Siyosiy omillar:
banklarga nisbatan davlatning siyosati;
internet tezligi.

Mavjud omillarning masofaviy bank xizmatlarini ko‘rsatishga ta’sirini o‘rganib chiqish va uni to‘g‘ri tizimini 
yuritish bank uchun muhimdir.

Birinchidan, ichki omillarga masofaviy bank xizmatlarini tashkil etish bilan bog‘liq bo‘lgan omillarni olishimiz 
mumkin. Ya’ni har bir masofaviy bank xizmatlarini joriy qilishimizda biron-bir yangi texnologiyalarning imkoni-
yatlarni bank tizimiga joriy qilish orqali yoki uning imkoniyatlarini bankda qo‘llab ko‘rish orqali amalga oshiriladi. 
Shunday ekan, banklar birinchi o‘rinda elektron to‘lov tizimini tashkil etish va bank faoliyati avtomatlashtirish 
uchun bank texnologiyalar bilan to‘liq ta’minlangan bo‘lishi lozim. So‘ngra bu texnologiyalar bilan amalga oshiri-
ladigan tizim, foydalanuvchilar uchun sodda bo‘lishi, ya’ni moliyaviy madaniyati yuqori bo‘lmagan va texnologik 
bilimi kamroq bo‘lgan aholi ham foydalana olishi mumkin bo‘lgan darajada yaratilishi lozim. Bundan tashqari, 
tizim yaratuvchilari tomonidan foydalanuvchilarning bu tizimga bo‘lgan ishonishi uchun ularning shaxsiy ma’lu-
motlari xavfsizligi to‘liq ta’minlangan bo‘lishi kerak.

Ikkinchidan, masofaviy bank xizmatlarini ommalashtirish uchun bankning marketing siyosatini oqilona 
olib borish talab etiladi. Unga ko‘ra masofaviy bank xizmat turlari va ularning imkoniyatlarini bank mijozlari va 
aholiga yetakazish uchun seminar treninglar o‘tkazish orqali bu xizmatlar to‘g‘risida foydalanuvchilarda ijobiy 
taasurot uyg‘otish muhimdir. Aholi gavjum bo‘ladigan joylarda, internet saytlarda, ijtimoiy tarmoqlarda, televi-
deniya va bankning mijozlar bilan ishlaydigan front-ofis va zallarida masofaviy bank xizmatlari to‘g‘risidagi video 
roliklarni joylashtirish orqali bu xizmatlarni reklama qilish ham katta samara beradi.

Uchinchidan, tijorat banklarining moliyaviy xizmatlar bozorida raqobatbardoshligini ta’minlash maqsadida 
tijorat banklari o‘z xizmatlarini takomillashtirib bormoqdalar, xususan, raqobat sharoitida tijorat banklari mijoz-
larini saqlab qolish va yangi mijozlarni jalb qilishda masofaviy bank xizmatlaridan foydalanish narxini optimal-
lashtirish va xizmat ko‘rsatish sifatini yaxshilashi talab etiladi.

To‘rtinchidan, zamonaviy bank texnologiyalaridan va ularga asoslangan masofaviy bank xizmatlari tizimla-
ridan samarali foydalana olishni ta’minlash uchun bank xodimlari va ularning malakalarini oshirish talab etiladi. 
Bankning o‘quv markazi tomonidan muntazam o‘quv va amaliy seminarlar tashkil etib borish kerak.

Masofaviy bank xizmatlari rivojlantirilishiga ta’sir qiluvchi tashqi omillarga:
Birinchidan, masofaviy bank xizmatlarida moliyaviy operatsiyalarni amalga oshirishda operatsion tizim 

bilan bog‘liq salbiy holatlar va foydalanuvchining noto‘g‘ri amalga oshirgan operatsiyasi natijasida operatsion 
riskning yuz berishi, masofaviy bank xizmat tizimlarida muammoli holatlarda moliyaviy yo‘qotishlar, foydalanu-
vchilarning ehtiyotkorsizlik bilan qilgan xatolari natijasida va boshqa holatlardagi moliyaviy yo‘qotishlar nati-
jasida moliyaviy riskning vujudga kelishi masofaviy bank xizmatlaridan foydalanishga salbiy ta’sir ko‘rsatadi. 

1 Muallif tomonidan tuzilgan.

Ikkinchidan, odamlarning masofaviy bank xizmatlari to‘g‘risida xabardorligi, ya’ni masofaviy bank xizmat-
lari haqida reklamalardan, banklar saytlaridan, yaqinlaridan eshitish orqali yoki og‘zaki nutqdan eshitish orqali 
xabardor bo‘ladi. Ayniqsa, og‘zaki nutq orqali virtual muhitda bepul muloqotda masofaviy bank xizmatlari 
to‘g‘risidagi so‘zlar yoki yaqinlari tomonidan yetkazilishi, iste’molchilarga reklama qilishning ta’siridan ko‘ra 
ta’sirchanroq ekanligini tan olindi.

Uchinchidan, banklar mijozlarining soni oshishi va mijozlari hududiy chegarasining kengayishi natijasida 
banklar filiallari sonini oshirish ko‘p xarajatlar bilan bog‘liq bo‘lganligi uchun, mijozlariga zamonaviy moliyaviy 
texnologiyalar imkoniyatlaridan foydalanib masofadan bank xizmatlarini ko‘satishni talab etadi hamda ortiqcha 
kuch va xarajatlarsiz mijozlar sonini va hududiy chegarasini oshirib borish imkoniyatiga ega bo‘ladi.

To‘rtinchidan, so‘nggi bir necha yil ichida O‘zbekistonda internetning moliya bozorida kanal sifatida ish-
latish, sotish va mijozlariga xizmat qilish imkoniyati paydo bo‘ldi. Hozirgi vaqtda tijorat banklarida mijozlarning 
tranzaksiyalari uchun turli tranzaksion modellar va yangi bank xizmatlari orqali qulayliklar yaratilmoqda, piro-
vardida bank mijozlari vaqti tejaladi, xarajatlarni kamaytirishga xizmat qiladi hamda bank xizmatlarining tezligi, 
shaffofligi, mobilligi oshishi tobora yaxshilanadi. Xukumatning bu kabi bank xizmatlariga nisbatan davlat siyo-
sati darajasida e’tibor qaratishi, albatta, kelgusida o‘z ijobiy natijasini beradi.

Masofaviy bank xizmatlarini rivojlantirish to‘g‘risida gap ketganda e’tiborga olinishi kerak bo‘lgan eng muhim 
jihatlardan biri bu – internet tezligi. Jahonda ham internet tezligi yuqori bo‘lgan davlatlarda masofaviy xizmatlar 
juda yaxshi yo‘lga qo‘yilganligi, internet tezligi past bo‘lganlarda esa buning aksini ko‘rishimiz mumkin.

2023-yilning iyun oyi holatiga mobil internet reytingi bo‘yicha yetakchilikni Qatar davlatida mobil qurilmalar 
orqali internetga ulanish tezligi eng yuqori bo‘lib, soniyasiga naqd 189,98 megabit tezlik bilan ishlashi qayd 
etilgan. Birlashgan Arab Amirligi davlatida esa 175,34 Mbit/soniyalik ko‘rsatkich bilan ikkinchi o‘rinni egallagan 
bo‘lsa, kuchli uchlikni 171,73 Mbit/soniyalik natija bilan Makkao davlati yakunlab turibdi. Shu o‘rinda, O‘zbekiston 
mobil internet tezligi bo‘yicha reytingda 104 o‘rinni va 20.90 Mbit/soniyalik ko‘rsatkich bilan juda past o‘rinlardan 
birini egallagan [8].

2-jadval: Dunyo bo‘yicha internetdan foydalanuvchilar soni (2023-yil 1-yanvar holatiga)

Dunyo mintaqalari Aholi soni
(mingta)

Aholi soni
(%da)

Internetdan 
foydalanuvchilar 

(mingta)

Internetdan 
foydalanuvchilar 

(%da)

Internetdan 
foydalanuvchilarning 

hududlar kesimida ulushi

Osiyo 4327333,8 54,9% 2707088,1 62,6% 53,6%

Yaqin Sharq 265587,7 3,4% 188132,2 70,8% 3,7

Afrika 1373486,5 17,4% 590296,2 43,0% 11,7%

Okeaniya/ Avstraliya 43473,8 0,6% 29284,7 67,4% 0,6%

Yevropa 835817,9 10,6% 728321,9 87,1% 14,4%

Lotin Amerikasi 659743,5 8,4% 477869,1 72,4% 9,4%

Shimoliy Amerika 370322,4 4,7% 332919,5 89,9% 6,6%

Dunyo bo‘yicha jami 7875765,6 100% 5053911,8 63,5% 100%

Masofaviy bank xizmatlarining rivojlanishga sabab bo‘luvchi omillardan biri bu, internet tarmog‘idan foy-
dalanuvchilarining soni oshib borishi hisoblanadi. Xalqaro telekommunikatsiya jamiyati ma’lumotlariga ko‘ra, 
2023-yil 1-yanvar oyi holatiga dunyo aholisining 63,5 %i internetdan foydalanmoqda, ularning soni hozirgi 
kunda 5,0 milliarddan oshganligini ko‘rishimiz mumkin (2-jadval). Hisob-kitoblar shuni ko‘rsatmoqdaki, inter-
net-foydalanuvchilari soni 2022-yilda 393710,2 mingtani tashkil etgan bo‘lsa, 2023-yilda 5053911,8 mingtaga 
yetgan. Ya’ni 2023-yilda 2000-yilga nisbatan 1 283 foizga yoki 13 barobarga yaqin ortganini ko‘rish mumkin.

Dunyo mintaqalari kesimida qaraydigan bo‘lsak, aholining eng ko‘p internetdan foydalanuvchilar ulushiga 
ega bo‘lgan mintaqa Shimoliy Amerika bo‘lib, aholining 89,9 foizi internetdan faol foydalansa, Yevropada 87,1 
foiz aholi, Okeaniya va Avstraliyada 64,7 foiz aholi, Lotin Amerika va Karib dengizi davlatlarida 72,4 foiz aholi, 
Yaqin Sharq davlatlarida 70,8 foiz aholi va Osiyo davlatlarida 62,6 foiz aholi internetdan foydalanadi. Internet 
eng kam ommalashgan mintaqa Afrika davlatlari bo‘lib, jami aholining 43,0 foizigina bu xizmatdan foydalanadi.

Internet va mobil aloqaning barcha foydalanuvchilari banklar uchun istiqbolli mijozlar hisoblanadi va maso-
faviy xizmatlarning qulay tomonlarini ko‘rsatib berish yo‘li bilan ushbu bo‘lajak mijozlarni bankka jalb qilish faqat 
ushbu bankning xatti-harakatlariga bog‘liq xolos. Chunki o‘z mablag‘larini bankda saqlagan jismoniy shaxs 
masofaviy bank xizmatlari orqali nafaqat o‘z hisob raqami to‘g‘risidagi axborotlarni olishi, balki ko‘plab xizmat-
lardan foydalanganlik uchun to‘lovlarini amalga oshirishi mumkin [7].



239https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SShuning uchun, aloqa va internetning kun davomida 24 soat ishlashini inobatga olib banklarda alohida 

platforma yaratib, operatsion kun bo‘lmagan vaqtda ham avtomatik ravishda masofaviy bank xizmatlarida to‘lov 
amaliyotlarini amalga oshirish imkoniyatlarini ko‘rib chiqish lozim. Bu ayniqsa, iqtisodiyotning raqamlashib 
borayotgan, to‘lov tizimining yildan-yilga tezlashib borayotgan va bank mijozlari sonining ortib borayotgan bir 
paytda amalga oshirishni talab etadigan muhim vazifalardan biridir.

Х U L O S A  V A  Т A K L I F L A R
Respublika tijorat banklarida innovatsion bank xizmatlirini tashkiliy asoslarni yanada takomillashtirishga 

qaratilgan quyidagi xulosa va takliflar shakllantirildi:

1. Hozirgi paytda masofaviy bank xizmat turlarini ko‘paytirish va mavjudlarida yetarlicha innovatsiyalar 
joriy qilinmayapti, ya’ni masofaviy bank xizmatlari orqali hali bank mijozlari to‘laligicha bankka tashrif 
buyurmasdan barcha bank xizmatlarini amalga oshira olmayapti.

2. Masofaviy bank xizmatlarini rivojlantirishda bank mijozlari va ularning yangi axborot texnologiyalari bilan 
ta’minlanganlik darajasi pastligi va aholining iqtisodiy savodxonligi pastligi ma’lum bir muammolarni 
keltirib chiqarmoqda.

3. Naqd pulsiz hisob-kitoblarni avtomatlashtirilgan tizimini yaratish, natijada pul aylanish tizimini sodda-
lashtiruvchi va yanada tezlashtiruvchi yangi zamonaviy shakllari va vositalarini izlab topishni taqazo 
etadi.

4. O‘zbekiston Respublikasida masofaviy bank xizmatlarini rivojlantirishning asosiy muammolaridan 
bo‘lib, aholining bank tizmiga bo‘lgan ishonchidir.

Хulosa qilib aytganda, bank va mijoz o‘rtasidagi munosabatlarda zamonaviy axborot-kommunikatsiya tex-
nologiyalarini keng joriy etish, shu jumladan nisbatan xarajati kam bo‘lgan elektron raqamli texnologiyalarga 
asoslangan moliyaviy xizmatlarni joriy qilishni rag‘batlantirish mexanizmini yaratish, respublikamiz bo‘ylab 
barcha bank filiallarida 24/7 rejimidagi smartofislarni ochish hamda bank kartalari va ularga xizmat ko‘rsatuvchi 
jihozlar (to‘lov terminali, infokiosk va bankomatlar) sonini keskin oshirish orqali bank mijozlari va mamlakatimiz 
aholisi uchun qulay xizmatlarni taklif etish bugungi kunning dolzarb masalasi sanaladi.

